
O‘zbekiston Respublikasi Oliy ta’lim, fan va innovatsiyalar vazirligining   2024 yil 20-martdagi 76-

son buyrug‘i hamda Buxoro davlat universiteti rektorining 2024-yil 20-maydagi “Ilmiy-amaliy anjuman 

o’tkazish to’g’risida” gi 340-U sonli buyrug’i ижросини таъминлаш  маqсадида  2024 yil 24 may kuni 

Buxoro davlat universitetida “ZAMONAVIY SHAROITDA OLIY TA’LIM PEDAGOGIKASI: 

NAZARIYA VA AMALIYOT INTEGRATSIYASI” mavzusida Ilmiy-amaliy anjuman o’tkazilmoqda. 

Anjumanning maqsadi - mamlakatimizda ta’lim-tarbiya tizimini yangi bosqichga ko’tarish, pedagog 

kadrlar tayyorlash sifatini ilg’or xalqaro standartlar asosida takomillashtirish va oliy pedagogik ta’lim 

sifatini oshirish, pedagogik ta’lim sohasida ilg’or xorijiy tajribani keng joriy etish, pedagogik ta’lim 

infratuzilmasini yaxshilash bo’yicha tavsiyalar ishlab chiqish hamda Respublikada ushbu sohada erishilgan 

ilmiy natijalarni amaliyotga tatbiq qilish hisoblanadi.   

 Ushbu ilmiy to‘plam keng ilmiy jamoatchilik, Pedagogika masalalari bilan qiziquvchilar, 

pedagoglar, magistrantlar va talaba yoshlarga mo‘ljallangan 

 

 

 Taqrizchilar:  

B.R.Adizov, pedagogika fanlari doktori, professor, G.T. Boymurodova, pedagogika 

fanlari doktori, professor  

  

Tahrir hay’ati:  

Sh.Sh.Olimov, N.N.Musayeva, Sh.X.Samiyeva, O.R.Ortiqov.  Maqolalarni to’plovchi va 

nashrga tayyorlovchi Pedagogika kafedrasi dotsenti B.T.Jo’rayev.   

 

Ilmiy anjumanning dasturiy qo‘mitasi 

 

1.  O.X.Xamidov         –  Universitet rektori, i.f.d., professor, rais; 

2. 
T.H.Rasulov 

– Ilmiy ishlar va innovatsiyalar bo‘yicha prorektor, rais 

muovini; 

3. 
B.R.Adizov 

– BuxDU huzuridagi PKQT MO mintaqaviy markaz 

direktori, p.f.d., professor, a’zo; 

4 Sh.Sh.Olimov –  Pedagogika kafedrasi mudiri , p.f.d., professor, a’zo;                                    

5. M.A.Jumaeva – Pedagogika kafedrasi dotsenti, p.f.f.d.(PhD), kotib;                                    

6. F.N.Nurulloev - Ilmiy tadqiqod va inovatsion faoliyatni rivojlantirish 

departamenti boshlig‘i, a’zo; 

 

Ilmiy anjumanning tashkiliy qo‘mitasi  

 

1. T.H.Rasulov –  Ilmiy ishlar va innovatsiyalar bo‘yicha prorektor, rais; 

2. Sh.Sh.Olimov – Pedagogika kafedrasi mudiri, p.f.d.,professor, rais 

muovini; 

3. O‘.U.Rashidov  – Moliya-iqtisod ishlari bo‘yicha prorektor, a’zo; 

4. F.N.Nurulloev –  Ilmiy tadqiqod va inovatsion faoliyatni rivojlantirish 

departamenti boshlig‘i, a’zo; 

5. A.Sh.Inoyatov - Sport faoliyati va pedagogika fakulteti dekani, a’zo 

6. N.N.Musaeva – Pedagogika kafedrasi professori, p.f.d., a’zo 

7 N.E.Azimova – Pedagogika kafedrasi professori, p.f.n., a’zo 

8 B.T.Juraev – Pedagogika kafedrasi dotsenti, a’zo; 

9. O.R.Ortiqov - Pedagogika kafedrasi o‘qituvchisi, a’zo; 

10 M.N. Amonov - Sport faoliyati va pedagogika fakulteti dekan muovini, 

a’zo 

TARBIYA FANINI O’QITISH JARAYONIDA O’QUVCHILARDA 
TOLERANTLIKNI RIVOJLANTIRISHDA QO’LLANILADIGAN SAMARALI  

METOD VA TRENINGLAR 

Xonzafarov O.O.,  
BuxDU Pedagogika va psixologiya 4-bosqich talabasi 

Ilmiy rahbar: B.T.Jurayev  
BuxDU pedagogika kafedrasi dotsenti 

Tarbiya fanini o’qitish jarayonida o’quvchilarda tolerantlik madaniyatini rivojlantirishning 

ko’plab pedagogik va psixologik metodlari mavjud. Ularni “Tarbiya” fanini o’qitish  jarayonida 

qo’llash kata samara beradi. Eng asosiysi metodlar va ularning mazmuni o’quvchilarning yoshiga, 

psixologik xususiyatlariga va qiziqishlariga mos bo’lishi. 

Quyidagi metodlardan boshlang’ich sinf oʻquvchilarida tolerantlikni  rivojlantirish uchun 

foydalanish mumkin: 

 “O’zaro yordam” metodi - oqituvchi bolalar faoliyatini shunday tashkil etishi 

kerak:birgalikdagi hamkorlikdagi faoliyatda bir-birlariga yordam berish orqali muvaffaqiyatga 

erishish  taʼminlanishi  lozim. 

“Roli niqob” metodi - ushbu metoddan bolalarga boshqa kishining qiyofasiga kirish va uning 

nomidan gapirish taklif etiladi bunda turli xildagi millat vakillarini misol qilib bolalarga koʻrsatish 

mumkin. 

 “Tasodifiy savollar” metodi - oʻquvchilar guruhlarga boʻlinishadi va ularga vaziyat bilan 

bogliqlik  kutilmagan savollar beriladi. Tasodifiy savollar va ularga berilgan javoblar jamoaviy 

tarzda muhokama qilinadi. Ushbu vaziyat tolerantlik madaniyatini rivojlantirishga mos boʻlishi 

lozim. 

   “Do’stimningning sevimli kitobi” metodi -  bolalarga sinfdagi oʻrtoqlari qanday kitoblarni 

sevib oʻqishni topish vazifasi taklif etiladi. Bunda ular kitobdagi turli millat vakillarining soʻzlarini 

aytgan holatda ularga misollar keltirishadi. 

   “Ezgu soʻz” metodi - ushbu metod yuqoridagi ‘Do’stimning sevimli kitobi” metodi bilan 

deyarli bir xil. Bunda ham bolalar oʻzlari o’qigan kitoblardagi boshqa millat vakillari tomonidan 

ishlatilgan ibratli soʻzlarni va gaplarni aytishadi. 

   “Kinostudiya” metodi - bolalarga mashhur filmlardagi voqealarni oʻzlarining hayoti bilan 

bog’lagan holda parodiya etish vazifasi beriladi. Keyin uni tasvirlab berishga bolalar harakat 

qiladilar. 

   “Dunyo piramidasi” metodi - ushbu metodningning maqsadi shundan iboratki yer 

sayyorasida yashayotgan aholining milliy irqiy mansubligi xilma-xil ekanligi haqidagi 

tasavvurlarni shakllantirishdan iborat. 

   “Tolerantlik oʻlkasida” metodi - ushbu metodningning maqsadi oʻquvchilarda axloqiy 

qadriyatlarni rivojlantirish, bolalarga tolerant fikrlashni oʻrgatish va boshqalarning huquqlarni 

hurmat qilishini shakllantirishdan iborat. Ushbu metod matn, hikoya, sahna ko’rinishi misolida 

bo’lishi mumkin. 

   “Kuch do’stlikda” metodi - ushbu metod orqali bolalarda millatlararo tolerantlik va 

kommunikativ kompitentlik  rivojlantiriladi. 

   “Biz va olam” metodi - ushbu metod bolalarda boshqalarning his-tuygʻularni tushunish va 

ularda empatiya qobiliyatini shakllantirishda xizmat qiladi. 

   Shular bilan bir qatorda yuqori sinf oʻquvchilarida tarbiya fanini o’qitish jarayonida 

tolerantlik madaniyatini rivojlantirish uchun quyidagi metodlardan foydalaniladi: 

   Muammoli vaziyatdagi suhbat. Ushbu suhbat turi o’quvchilar bilan tahliliy izlanishli 

tarzda olib boriladi. Savol-javob ni tashkil etishda quyidagi qonun-qoidalarni hisobga olish zarur. 

   1. Savollar oʻquvchilarning yoshiga va psixologik xususiyatlariga mos boʻlishi lozim. 

   2.Savollarning mazmuni qaytarilmasligi lozim. 

   3.Savollar mazmuni oʻzaro bir-biri bilan bogliq bolishi kerak. 

   Tolerantlikning xilma-xil turlarini inobatga olgan holatda suhbatni quyidagi koʻrinishda 

amalga oshirish mumkin. 

   Kommunikativ tolerantlikni shakllantirish uchun quyidagi muammoli savollardan 

foydalaniladi: 

   1.Nega odamlar muloqot qilishga ehtiyoj sezadilar? 

   2.Boshqalarning fikr-mulohazalarini diqqat bilan eshita olish uchun insonda qanday 

sifatlar mavjud boʻlishi kerak? 

   3.Sizga qanday holatda suhbatdoshingizning fikrini tinglash qiyinchilik tugdiradi? 

   4.Nima uchun baʼzi odamlar oʻzlarining fikrlariga qarama-qarshi fikrlarni qabul qila 

olmaydilar? 

   5.Insonlar do'st boʻlishi uchun albatta bir xil yoshda boʻlishi kerakmi? 

   6.Ikki inson bir birini yoqtirmasa doʻst boʻla oladimi? 

   7.Do'stlarlar bir-biriga yolgʻon gapira oladimi? 

   Madaniy tolerantlikni shakllantirish jarayonida quyidagi muammoli savollarni hal etishga 

eʼtibor qaratilishi lozim. 

   1.Milliy madaniyatning umumbashariy ahamiyati qaysi jihatlarda namoyon boʻladi? 

   2.Madaniy jihatdan turli-tumanlik sizningcha ijobiymi yoki salbiymi? 

   3.Submadaniyatni qadriyat sifatida qabul qilish mumkinmi? 

   Gender tolerantlika oid suhbatlarda quyidagi savollar muhokama qilinadi: 

   1.Nega boshqa jins vakillariga hurmat bilan munosabatda boʻlish kerak? 

   2.Oʻgʻil bolalarning qizlarga nisbatan oʻzlarini ustun qoʻyishlari to’g’rimi? 

   3.Boshqa jins vakillari haqida maʼlumotga ega boʻlishning zaruriyati nimada? 

   Diniy tolerantlikni shakllantirish jarayonida quyidagi savollarga javob olinadi: 

   1.Dinlarning umumiy jihatlari nimalardan iborat? 

   2.Boshqa dinga eʼtiqod qiluvchi kishilarni oʻz diniga daʼvat etish to’g’rimi? 

   3.O’zga din vakillariga nisbatan toqatli boʻlish uchun inson oʻzida qanday sifatlarni 

shakllantirish kerak? 

   Munozara metodi - bahslashishni talab etuvchi metodlardan biri munozarani tashkil 

etishdan oldin oʻquvchilarga quyidagi koʻrsatmalar eslatib oʻtiladi: 

   1.Muammoni muhokama qilish uchun shay va tayyor boʻling muammoning mazmunini va 

mohiyatini anglab oling. 

   2.Muammo yuzasidan o’z fikrlaringizni bildiring va boshqalarga ham oʻz fikrlarini 

bildirishlari uchun imkon bering. 

   3.Boshqalar tomonidan bildirilgan fikrlarni diqqat bilan tinglang. 

   4.Soʻzlayotgan oʻquvchini chalgʻitmang, maʼqul deb topmagan fikrlaringizni belgilab 

boring va soʻzga chiqish uchun ruxsat soʻrang. 

   5.Boshqalarning shaxsini va fikrlarini xurmat qiling, boshqalarning fikrlariga eʼtiborli va 

tolerant boʻling. 

   6.Gʻoyalarni tanqid qiling, ammo soʻzga chiqqan kishini emas. Shaxsiyat bilan bog’liq 

jumlalarni ishlatmang. 

   7.Munozara ishtirokchilari qabul qilgan qarorlarni hisobga oling, boshqalarning fikrlarini 

qadrlang. 

   8.Istalgan yo’l bilan bahsda gʻalaba qozonishga harakat qilmang. 

   9.Albatta yakuniy xulosaga va qarorga keeling. 

   Tarbiya fanini oʻqitish jarayonida oʻquvchilarda tolerantlik madaniyatini rivojlantirish 

uchun quyidagi mavzulardagi munozaralar oʻtkazish maqsadga muvofiq: 

   1. “Tolerantlik koʻrinishlari va namoyon boʻlishi”. 

   2. “Dinlararo tolerantlik”. 

   3. “Muqaddas islom dini - bagʻrikenglik dinidir”. 

   4. “Bizning jamiyatimiz tabaqalariga boʻlinmasligi lozim”. 

   5.“Irqiy kamsitish - insonni xo'rlashning qoʻpol koʻrinishi”. 

   O’quvchilarda tolerantlik madaniyatini rivojlantirish uchun quyidagi oʻyinli metodlardan 

foydalanish mumkin. 

   “Juftlik asosida tanishuv” o’yini - ushbu oʻyinda oʻqituvchi oʻquvchilar guruhini 

juftliklarga boʻladi va juftlar bir-biriga oʻzlari haqida gapirib berishadi. Keyinchalik esa ular 

oʻzlarining juftlarni tanishtirib berishadi. 

   Tushuntirish metodi - taʼlimning ogʻzaki shakliga xos boʻlgan va barcha yoshdagi 

oʻquvchilarga mos boʻlgan universal metod hisoblanadi. Ushbu metod orqali analiz (tahlil etish), 

sintez (umumiylashtirish), induksiya (umumiydan xususiyga qarab borish) va deduksiyasiya 

(xususiydan umumiyga qarab borish) usullari amalga oshiriladi. Ushbu metod orqali oʻquvchi-

yoshlarga tolerantlik, tolerantlikning turlari, tolerantlikning tarixiy asoslari va bugungi kunda 

tolerantlikning ahamiyati haqida bilimlar beriladi. 

   Taʼlimning faol metodlardan hisoblangan trening metodi tolerantlikni  rivojlantirish uchun 

quyidagicha foydalaniladi: 

   Aloqa treninggi. Jamoaviy hikoya tuzish treninggi. 

   Treningning maqsadi: 

   1.Oʻquvchilarni bir-biri bilan tanishtirish. 

   2.Oʻquvchilar orasida doʻstona munosabatni va ijodiy muhitni yuzaga keltirish. 

   3.Oʻquvchilarga oʻrtadagi ruhiy toʻsiqlarni yengishni oʻrgatish. 

   Treningni oʻtkazish tartibi: Mashgʻulot boshlanishidan oldin oʻquvchilar raqamlangan 

qog’ozlardan birini tanlab olishadi. Raqamlar sinfdagi oʻquvchilar soni bilan bir xil tayyorlanadi. 

O’quvchilar doira koʻrinishida tayyorlangan stollarga borib oʻtirishadi. O’quvchilar joylarini 

egallagach, oʻqituvchi hikoya mavzusini ular bilan kelishib oladi yoki biron bir mavzuni taklif 

etadi. Hikoya mavzusi oʻquvchilarning yoshiga qiziqishlariga mos boʻlib, sarguzashtli, hayotiy 

yoki yoshlar hayoti, odob-axloqi, tolerantlik madaniyatiga mos boʻlishi kerak. 

   O’qituvchi hikoya aytishni oʻzi boshlab beradi va ancha vaqtdan keyin hikoyani davom 

ettirishni birinchi oʻquvchidan so’raydi. Birinchi o’quvchi hikoyani ozgina soʻzlab bergach, 

hikoyani davom ettirish navbatdagi oʻquvchiga beriladi. Oʻzlarining kartochkalaridagi raqamlarga 

koʻra o’quvchilar hikoyani davom ettirib ketishadi. O’qituvchi hikoyaning mazmun-mohiyati 

mavzu doirasida boʻlishini kuzatib boradi va mavzudan chetlashishlar yuzaga kelganda buni 

to’g’rilab boradi. Ushbu treningda davradagi barcha oʻquvchilar hikoyani davom etishlari lozim. 

   Hikoya tuzilgach oʻqituvchi barchaga oʻz minnatdorchiligini bildiradi va oʻquvchilarga 

kerakli tavsiyalarni beradi. 

   Qadam-baqadam treninggi. 

   Treningning maqsadi: o’quvchilarning tolerant xulq-atvorni egallaganlik darajasini 

aniqlash. 

   Treningni oʻtkazishning tartibi: ushbu mashgʻulot qadam-baqadam usuli asosida amalga 

oshiriladi, yaʼni trening 6 ta qadamdan iborat boʻlib, har bir qadamda o’quvchilar qandaydir 

faoliyat bilan shugʻullanishadi. Masalan: bir-biriga qarama-qarshi boʻlgan soʻzlarni aytishadi. 

Soʻzlar esa trening mavzusi yoki tolerantlika bag’ishlangan boʻlishi kerak. 

   Birinchi qadam: oʻqituvchi tomonidan har bir oʻquvchiga kartochka tarqatiladi. 

Kartochkada yozilgan so’zlarning antonimini o’quvchilar topishlari lozim. Masalan: Hamdardlik 

, rahmdillik, ochiq koʻngillilik, insonparvarlik, ziyraklik, sahovat, adolat, erkinlik. 

   Ikkinchi qadam: O’qituvchi  o'quvchilardan har bir so’zlarga tarif berishlarini soʻraydi. 

   Uchinchi qadam: oʻquvchilar guruhlarga boʻlinadi va oʻquvchilar keltirilgan soʻzlar orqali 

ertak yoki hikoya tuzishadi. 

   Toʻrtinchi qadam: o’quvchilar guruhlarning hikoyalari yoki ertaklari yuzasidan bir-birlari 

bilan savol-javoblar otkazishadi. 

   Beshinchi qadam: oʻqituvchi tomonidan guruhlarning ishlari baholanadi. 

   Oltinchi qadam: oʻqituvchi barchaga o’z tashakkurini bildirib, treningni yakunlaydi. 

   Panorama treninggi. 

   Treningning maqsadi: oʻquvchilarga aniq bir muammoga yakka holda yoki guruh bilan 

fikr yuritib, hal etish, yechim topish orgatiladi. 

   Treningni oʻtkazish tartibi: Trening boshlanishidan oldin oʻqituvchi oʻquvchilarga 

tolerantlik madaniyati haqida, unga taʼsir etuvchi salbiy omillar haqida maʼlumot beradi. Undan 

soʻng guruhni kichik guruhlarga boʻladi. Guruhlar 4-5 tadan iborat boʻlib har birining tarkibida 

uch yoki besh tadan oʻquvchi boʻlishi zarur. Keyinchalik esa oldindan tayyorlangan maxsus 

kartochkalar guruhlarga tarqatiladi. Har bir kartochkada muammoli vaziyat bayon etilgan boʻladi. 

Shu tariqa o’quvchilar guruh boʻlib ishlay oldimi yoqmi uni oldindan koʻra olishi mumkin. 

